
Ne tqu nemäkkqe?  Goti Iqueqä kukŋuä iuŋi ti ätqi.  
Iqu ämaqä kiŋganäŋä hŋqu imäkätä, yuŋuä häŋä 
pmeqä ävyätä, qua äŋguänäŋä hŋqueu äpmuatekqe.  

Iqueqä yoqe, Atamä ique.



Goti Iqu nätmatqä qäukuä yätu äwiŋqä, eqä yäpä 
mäŋgisa äwiŋqä, qua iu äwiŋqä, iqua ganä imäkkqe.  
Qänakŋi Atamä ique imäkkqe.  Auä, Iqu nätmatqä 
aaŋä eeqänäŋi imäkkqe.



Qäŋganäŋi, Goti Iqunä 
äpmamiŋqe.  Ämaqä, aŋä 
himqä, hinjui, heatqäyqe, 
huäqi, äwiŋgayqä-tqe 
hma hitaŋga, Goti 
Iqu wäŋuä ipäqäkqe.  
Nätmatqä hui-hui 
aaŋqä hitaŋga, ga 
ipäqäyätäqäŋgaŋi, 
Goti Iqu qäukuitä 
quaitä imäkkqe.



Qua yeŋuä iqu mimäkqä 
yqänä eä, eqä haqä 
yätuŋi hea pisqukuä 
äwämiŋqe.  Itaŋga 
Goti Iqu ti 
ätkqe.  “We 
hunänä.”



We huŋgaŋga, Goti Iqu we huŋqeŋqe, “hiunjiyqä” 
änyuätätä, heawiqeŋqe, “heatqeyqä” änyuätkqe.  Tä 
hiunji kiŋganäŋä iqueyi. 



Hiunji hŋquaquŋä iqueŋi, Goti Iqu “eqä pŋä, eqä 
ewätqä, heqä wäpŋqä iqi wäpiyä” tqaŋga, i imäkŋguwi.  
Ita hiunji hŋquaqu-hŋqueŋä iuŋi, Goti Iqu “qua yeŋuä 
äwinä” tqaŋga, ätqaŋgqä-pa, qua i äwäkqe.



Goti Iqu qätaqä-qamqä, zä-yäŋguä, qäuqä iutaŋätä, 
qamqä iutaŋätäŋi, “ätimäupiyä” tqaŋga, 

ätimäukuwi.  Hea eätä, zä 
ävyeqaŋga, ii hiunji 
hŋquaqu-hŋqueŋä 

iqueyi.



Huizi Goti Iqu mäptqä, 
qaŋuä, qätäqueqä a änä 
matäqä du imäkkqe.  Hea 
eätä, zä ävyeqaŋga, ii hiunji 
hŋquaqu-hŋquaquŋä iqueyi.



Huizi, Goti Iqu 
hämapäkä-sua eqä 
iutaŋätä, yŋŋä haqä 
iuŋitä imäkkqe.  Hea 
eätä zä ävyeqaŋga, 
ii hiunji, hipa hŋgiŋä 
eeqä iqueyi.



Itaŋga huizi, Goti Iqu ti ätkqe.  “Qua iuŋi, 
nätmatqä hindŋämeqätäŋä huitaŋä-huitaŋä ätimäuä.  
Hivyeqä-yaqueqä ämaqä uwqä miqetä, yŋŋä-täŋä 
hivyeqä-yaqueqä hiqiyqetä, itaŋga nätmatqä 
huitaŋä-huitaŋä qua iu ikitqäŋuwä itäŋi ätimäunä.”  
Ga Iqu tqaŋgqä-pa, i ätimäukuwi.  

Hea eätä zä ävyeqaŋga, ii hiunji hipa hŋgi eeqä, 
hŋgi hŋqueŋä iqueyi.



Goti Iqu nätmatqä eeqänäŋä imäkkqä iuŋi, 
eeqä qäyunä äqunäqe, ti ätkqe: “Ämaqä Neqä-neuä 
eŋqä-paŋä hui imäkanä.  Iqu nätmatqä eeqä iuŋi 

ämitŋqäuä.”  Itaŋga,
Goti Iqu Iqueqä-kiuä

iqänätä ämaqä
imäkkqe.



Goti Iqu ämaqä 
ique “Atamäuä” 
änyuätätä, 
iqueŋi ti ätukqe: 
“Ymisaŋä eeqä qua 
iu äwiŋqe, si hunyä.  
Si maŋqä isŋqe, zä 
suqä äŋguiŋqätä, 
quvyqeŋqätä näqŋqä 
ävyqä iqueŋi, maŋqä 
isŋqeqä.  Si ändqe, 
äpäkondŋqinyä.”



Goti Iqu Atamä iqueŋi 
hiqaqä ŋŋuä imäkäwäteqe, 
iqueqä yawä hŋqu äpiqe, 
iqueqä apäkä hŋqu imäkäma 
äwikqe.  Ii Atamä iqueqä 
aaŋä näueqä qäyunäŋä iiyi.



Goti Iqu nätmatqä 
eeqänäŋi, Iqu hiunji hipa 
hŋgi eeqä, hiŋgi hŋqueŋä 
iuŋi eeqänä qäpu imäkeqe, 
hiunji hipa hiŋgi eeqä, 
hŋgi hŋquaquŋä iqueŋi, Iqu 

hapä äpme, Iqueqŋqänä 
atäuŋuä ikqe. 



Iŋgaŋi, Atamä iqutä, Ipä iisä, eaqu Goti 
Ique qätä äwisinyä, yeeqä kiiŋä äwiŋgqe.  
Itaŋga, Goti Iqu eaquvyqä Naqäqu eä, 
äŋguänä miqäqu emiŋqe.



Goti Iqu nätmatqä eeqänäŋi imäkkqe.

Tiwiqä tä Goti Iqueqä bukä iutayi. 

Ii Ipäqäkqä 1-2 iu äqänä. 

“Tqä kukŋui äpätä ämaqeu kŋuä äŋguänäŋä 
ävyän.”  Apqä 119:130

I qäpinji!



Tiwiqä Goti Iqueqä bukä iutaŋä tqu, neqä Goti Äŋguänäŋä 
Iqueŋqä awä änatqi.  Iqu änemäkäqe, ga ne Iqueŋqä 

näqŋqä metŋqä äwinyätqäuä.

Goti Iqu näqŋqä, ne suqä ququvyqe imäkqäqoneyi.  Suqä ququvyqä 
iqueqä kimaŋi, äpäkoŋqeyi.  Iŋäqe Goti Iqu neŋqä kuapänä wiŋgaŋgi, 

Iqueqä Ymeqä Jisasi Ique, zä-hutatä äunätä päkonätŋqä 
ändowqatkqe.  Iutaŋi Iqu neyaqä haŋä-iqä ämakqe.  Iqu ai 

äpäkonäqetaŋi, häŋi ävyaqumuatätä, haqä yätuŋqä aŋgum ekqe.  
Si quuvyqä eqiyätnä, “Nyaqä ququvyqä huätä manmäyä” tquaŋgtqe, 

Iqu imäkänä.  Iqu äkimetä, sitä anä pmayäŋqä.  Iwä si 
Iqutä anäŋi, hea ique-ique pmetnyiyäŋqe.  

Si “ququvyqä huätä vyqatämäuqänä” kŋuä äkiyqe, si Goti Iqueŋi ti 
tutuŋque: “O Goti Iqukiyä.  Nyi quuvyqä ti eqiyqänä.  Jisasi Iqu 

nyiŋqä äpäkonätä, täŋgaŋi häŋä äpmenä.  Nyi häŋä pmeqä änyä-häŋä 
mamqä diŋqe, Si änyimetnä, nyaqä ququvyqä huätä ämanmäutnä, häkä 
änyinätnä.  Ga hea hŋqueŋi, nyi Sitä anä pmenyueŋqä yapmäniqe.  I 
hitaŋgi, nyi qua täu äpmamŋga, Tqä ymeqä äpmam, qänaknä äŋguä 

kivyämamqä diŋqä, yätamäkqä nyiyä.  Naqä-qakuiqä.”  
Hiunji ique-iqueŋi, Goti Iqueqä kukŋui a täuqaŋginyä.   Jonä 3:16

